
REPOJOKK-KUTTURA KRUUNČUÂKKAZ PIRRÕSVAIKKTÕÕZZI ÄRVVTÕÕLLÂM-

MÕÕNTÕÕLLMÕŠ 

 

Ha´ŋǩǩõs lij oĎĎ nuõrti-viõstâr –årrsaž 6/7 mettred kobdd õõutvuejjamkurgglumuš oolâžtum, kuõi´tårrsaž 

kruunčuâǥǥas Köngäs-Aanar (mt 955) –kruunčuâkksest Repojooǥǥ puõtt Kuttura si´jdde. OĎĎ čuâkkaz 

kookkadvuõtt le´čči nu´tt 19 ǩm. Ha´ŋǩǩõs päi´ǩǩ lij Tâ´vv- Sää´mjânnmest Âânar kåå´dd saaujbeä´lnn. 

Plaanvu´vdd årrjâtt viõstrest Aanar da Kittilä kõskksaž kruunčuâkksa, saaujest Â´vveljo´ǩǩe, nuõrttjest 

Laanila-Kuttura (õhttuumčuâǥǥas 9694) –kruunčuâkksa da tââ´vest Litmuorvärra. Plaanvu´vdd sâjjdââtt 

jäänaš Hammastuõddâr Poostaivoudda da Hammastuõddâr Natura 2000-säimma kuulli voudda. 

 

Ha´ŋǩǩõõzzâst va´stteejan lij Čuâǥǥasvaaldšem Sää´mjânnam čuâǥǥaskruugg. Čuâǥǥaskruugg lij valdia 

čuâǥǥasvaaldšemve´rǧǧne´ǩǩ, kåå´tt va´sttad Sää´mjânnam kruunčuâkksin. Pirrõsvaikktõõzzi ärvvõs tuej-

jeet Euroop vu´vddooudâsviikkâmfoond teäggtõõzzin.   

 

Pirrõsvaikktõõzzi ärvvtõõllâmprogramm lij ha´ŋǩǩõõzzâst va´stteeja rajjum plaan taarbšemnallšem 

čiõ´lǧǧeem da ärvvtõõllâm-mõõntõõllmõõžž riâššmest. Ärvvtõõllâm šõddmõõžžin raajet 

pirrõsvaikktõõzzi ärvvtõõllâmčiõ´lǧǧõs. 

VAAITÕSMÄÄI´N  

Vaaitõsmäi´nn 0: (VM 0) Repojokk-Kuttura –čuâǥǥasha´ŋǩǩõõzz jeät čõõĎtukku. Vaaitõsmäi´nn 

ee´ttkâ´stt ânn’jõžvue´jj nõtta oĎĎ čuâǥǥasõhttvuõĎid le´be čuâǥǥas-sääi´mest trafiikklaž vaikktemvuu´d 

se´st tuejjeem jee´res miârkkšõõvvâm pue´rumuužžid.  

 

Vaaitõsmäi´nn 1: VM 1 jää´ǩǩad Köngäs–Aanar –čuõkkust vue´lǧǧmen alggmää´tǩest ânn’jõš 

Litmuorvää´r puõtt mädduu´lec rätkkai privatčuâǥǥasliinj da jää´ǩǩad jäänaš ânn’jõž 

jåå´ttemǩeäin/liâdggkaarstõõǥǥ Ku´vǯǯjooǥǥ räjja. Mâŋŋa Ku´vǯǯjooǥǥ vaaitõsmäi´nn 1 sâjjdââtt 

tuejjeeǩâni luõttu jåå´ttemǩeäin åålǥbeälla. Vääitõsmääi´n 1 vue´llvaaitõsmäi´nnen tu´tǩǩeet vuäittmõõžž 

linnj'jeed čuâǥǥas tän mää´tǩest Kuttura siid tââ´vbeä´lnn (VM 1a) le´be saaujbeä´lnn (VM 1b-1d). 

Vaaitõsmääi´nest 1 a Â´vveljokk mõõnât pâ´jjel ânn’jõž mõõst ǩie´jjmie´ldd da Ku´vǯǯjooǥǥ da 

Sõõusjooǥǥ puõtt tuejjeet oĎĎ moostid. Vaaitõsmääi´n 1b-1d jiâ mõõn pâ´jjel Ku´vǯǯjooǥǥ, leša 

Â´vveljokk da Sõõusjokk mõõnât pâ´jjel oĎĎ moostin. Kuttura si´jdde jååttmõš šâdd lee´d pukin 

vaaitõsmääi´nin ânn’jõž Â´vveljooǥǥ moost pääi´ǩ.  

 

Vaaitõsmäi´nn 2: VM 2:t mädduu´lec jää´ǩǩad Köngäs–Aanar –čuõkkust vue´lǧǧmen alggmää´tǩest 

ânn’jõš jåå´ttemǩeäin/liâdggkaarstõõǥǥ õhttõõĎee´l nu´tt 1,5 ǩm mää´tǩest Litmuorvää´r privatčuâkksa. 

Litmuorvää´r puõtt vääitõsmääi´n 2 mädduu´lec rätkkai privatčuõkkust mõõnee´l kuâŋŋad Litmuorvää´r 

tõn saujjbeä´l. Vaaitõsmäi´nn sâjjdââtt loppmää´tǩest tuejjeeǩâni mädduu´lca Ku´vǯǯkuõrb tââ´vbeälla. 

Ku´vǯǯjooǥǥ pâ´jjel mõõnee´l vääitõsmääi´n 2 juâtkk puõtt Kuttura siid jooǥǥ tââ´vbeä´lnn. 

Vaaitõsmääi´n 2 čõõĎtumuš ouddlâstt oĎĎ mõõsti tuejjumuužž Sõõusjo´ǩǩe da Ku´vǯǯjo´ǩǩe. 

VUEI´NNEMNALLAÅÅRRMÕŠ  

 

Repojokk-Kuttura kruunčuâkkaz ärvvtõõllâmprogramm lij veerje´ld vuei´nnemnalla 18.5.-22.6.2009 

kõskksaž äi´ǧǧen puõ´tti paai´ǩin:  

- Aanar kå´ddve´rǧǧpõõrtâst, Piiskuntie 2, Â´vvel  

- Sää´mjânnam pirrõskõõskõõzzâst, Hallituskatu 5 C, Ruä´vnjargg  

Ärvvtõõllâmprogramm ââ´net mâŋŋa kuultõsääi´j še vuei´nnemnalla čõõĎ ärvvtõõllâm-mõõntõõllâm ääi´j 

õp. paai´ǩin. Ärvvtõõllâmprogra´mme vuäitt tobstõõttâd še Aanar kå´ddǩe´rjjpõõrtâst,  (Piiskuntie 4, 

Â´vvel), Pâ´jj - Sää´mjânnam luâttkõõskõs Siidast (Inarintie 46, Aanar) di internee´ttest 

www.ymparisto.fi > Alueelliset ympäristökeskukset > Lappi > Ympäristönsuojelu > 

Ympäristövaikutusten arviointi YVA ja SOVA > Vireillä olevat YVA-hankkeet > Repojoki-Kuttura 

maantie. 

 

Sää´mjânnam pirrõskõõskõõzz ceälkkmõš prograamâst piijât suei´nnmannust 2009 vuei´nnemnalla 

ärvvtõõllâm-mõõntõõllâm ääi´j Aanar kå´ddve´rǧǧpõ´rtte da Sää´mjânnam pirrõskõõskõ´sse di 

mie´rte´mesääi´jas ooudbeäl´lnn peäggtum interne´tt-addrõõzzâst. 

 

 

JURDDJI MAADÂRDUMUŠ  

 

Ärvvtõõllâmprograamâst vuäitt maadârded jurddjid da u´vdded ceälkkmõõžžid ǩe´rjjlânji tuåimtee´l tõid 

maaimõõzzâst 22.6.2009 Sää´mjânnam pirrõskõõskõ´sse. Jåå´ttemaddrõs: Hallituskatu 5 C, Ruä´vnjargg, 

Påå´štaddrõs: Lapin ympäristökeskus, PL 8060, 96101 Ruä´vnjargg. Jurddi da ceälkkmõõžž raaukât 

vuõltteed še liâdggsânji addrõ´sse Kirjaamo.lap@ymparisto.fi. 

 

LÂÂ´SSTEÂĐAID 

 

Repojokk-Kuttura kruunčuâǥǥas, Eira Järviluoma, 0204 22 3591  

(Čuâǥǥasvaaldšem Sää´mjânnam čuâǥǥaskruugg) 

Pirrõsvaikktõõzzi ärvvõs, Raino Kukkonen, 0400 207 724 (Destia) 

YVA-mõõntõõllmõš, Leena Ruokanen, te´lf. 040 738 6840 (Sää´mjânnam pirrõskõõskõs). 

 

 

Ruä´vnjaarǥâst vue´ssmannust 11. peei´v 2009 

 

Sää´mjânnam pirrõskõõskõs  


